
ᒐᕙᒪᑐᖃᒃᑯᑦ ᑲᓇᑕᒥ, ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᑦ ᐋᖅᑮᔪᑦ 

ᐊᖅᑯᑎᒋᔭᐅᒐᔭᖅᑐᓂᒃ ᓄᓇᕗᑉ ᓴᙱᓂᖏᑕ ᐅᑎᖅᑎᑦᑎᒍᑎᒃᓴᖏᓐᓂ

ᐋᑐᕚ (ᓯᑏᕝᕙ 5, 2008) – ᐊᖓᔪᖅᑳᖅ ᑦᓴᒃ ᔅᑐᕌᓪ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ 

ᐱᕙᓪᓕᐊᓂᕐᒧᑦ ᐊᒻᒪᓗ ᒐᕙᒪᑐᖃᒃᑯᓐᓂ ᐱᓕᕆᐊᓕᒃ ᐊᓪᓚᖓᔪᑦ ᐊᒻᒪᓗ ᐊᓪᓚᐃᑦ, ᐊᖓᔪᖅᑳᖅ ᐹᓪ ᐅᑲᓕᖅ, 

ᓯᕗᓕᖅᑎᖓᑦ ᓄᓇᕗᑉ, ᐊᒻᒪᓗ ᐹᓪ ᖃᓗᔾᔭᖅ, ᐊᖓᔪᖅᑳᖅ ᓄᓇᕗᑦ ᑐᙵᕕᒃ ᑎᒥᖓᓄᑦ, ᐅᓪᓗᒥᐅᔪᖅ ᐊᖏᕈᑎᒥᒃ 

ᐊᑎᓕᐅᓚᐅᖅᑐᑦ ᐊᑐᖅᑕᐅᒐᔭᖅᑐᓂᒃ ᓄᓇᕗᑦ ᖃᓂᓪᓕᕙᓪᓕᐊᒍᑎᒋᒐᔭᖅᑕᖏᑦ ᓴᙱᓂᖃᓕᕐᓗᓂ ᐊᓯᖏᑐᑦ ᑲᓇᑕᑉ 

ᐊᕕᑦᑐᖅᓯᒪᓂᖏᓐᓂ ᓄᓇᒦᙴᖅᑐᐃᑦ ᐃᒪᕐᒥᓗ ᐊᐅᓚᑦᑎᓂᖏᓐᓂ ᑲᒪᒋᔭᖃᒃᓴᖃᓕᕐᓗᑎᑦ. 

“ᒐᕙᒪᑦᑕ ᐅᑭᐅᖅᑕᖅᑐᒧᑦ ᖃᓄᖅᑑᕈᑎ ᐱᖃᓯᐅᔾᔨᓯᒪᒻᒪᑦ ᑲᒪᒋᔭᖃᕐᓂᐊᕐᓂᑦᑎᓐᓂᒃ ᐱᐅᓯᑎᒋᐊᕐᓗᒋᑦ ᐊᒻᒪᓗ 

ᐅᑎᖅᑎᑦᑎᓗᑕ ᒐᕙᒪᓕᕆᓂᑉ ᓴᙱᓂᖏᓐᓂ ᐅᑭᐅᖅᑕᖅᑐᒥᐅᑕᐅᔪᐃᑦ ᐊᐅᓚᑦᑎᔪᓐᓇᕐᓂᐊᕐᒪᑕ ᓯᕗᓂᒃᓴᖏᓐᓂ,” 

ᐅᖃᖅᑐᒥᓂᐅᓪᓗᓂ ᒥᓂᔅᑕ ᔅᑐᕌᓪ.  “ᑖᓐᓇ ᐊᖏᕈᑎᐅᔪᑦ ᑕᒪᔅᓱᒥᖓ ᑲᒪᒋᔭᐅᓂᐊᕐᓂᕋᖅᓯᒪᔪᒥᒃ ᐊᑐᕐᓂᐊᕐᓂᕋᐃᕗᖅ 

ᐊᒻᒪᓗ ᐱᓕᕆᖃᑎᒌᓪᓗᑕ ᓄᓇᕗᒥ ᐱᓕᕆᖃᑎᒋᕙᑦᑕᑎᓐᓂ ᐃᓱᒪᓕᐅᕈᓐᓇᓕᕋᔭᕐᒪᑕ ᐃᓄᖏᑦ ᓄᓇᕗᒥ.” 

“ᖁᕕᐊᑦᑐᒻᒪᕆᐅᕗᒍᑦ ᑕᒪᓐᓇ ᐱᕙᓪᓕᐊᒍᓐᓇᕐᒪᑦ ᐱᓕᕆᐊᖃᕐᓂᐊᕐᓗᑕ ᐋᔩᖃᑎᒌᓐᓂᐅᔪᓂ,” ᐅᖃᖅᑐᒥᓂᐅᓪᓗᓂ 

ᓯᕗᓕᖅᑎ ᐅᑲᓕᖅ.  “ᑖᓐᓇ ᐊᖏᕈᑎᐅᔪᖅ ᐱᕙᓪᓕᐊᑎᑦᑎᓂᖃᖅᐳᖅ ᑕᒪᑦᑕ ᐱᓇᓱᐊᕐᓂᕆᔪᒪᔭᑦᑎᓐᓂ ᐊᒻᒪᓗ 

ᐱᒻᒪᕆᐅᓪᓗᓂ ᐱᕙᓪᓕᐊᔾᔪᑎᖓᑦ ᓄᓇᕗᑉ ᓇᒻᒥᓂᖅ ᒪᑭᑕᒍᓐᓇᕈᑎᒋᒐᓱᐊᕐᓂᐊᕐᓂᖓᓄᑦ.” 

ᐹᓪ ᖃᓗᔾᔭᖅ, ᐊᖓᔪᖅᑳᖅ ᓄᓇᕗᑦ ᑐᙵᕕᒃ ᑎᒥᖓᓄᑦ, ᐅᖃᖅᑐᒥᓂᐅᕗᖅ “ᓂᕆᐅᓐᓂᖃᑦᑎᐊᖅᐳᒍᑦ 

ᐃᓚᐅᖃᑕᐅᓂᐊᕋᑦᑕ ᑖᒃᑯᓄᖓ ᐋᔩᕋᕐᓂᖏᓐᓂᒃ ᖃᐅᔨᒪᓇᑦᑎᐊᖁᓪᓗᒍ ᓄᓇᕗᑖᕐᓂᕐᒧᑦ ᐊᖏᕈᑎᐅᔪᖅ 

ᒪᓕᑦᑕᐅᑦᑎᐊᕐᓂᐊᕋᓗᐊᕐᒪᖔᑦ ᐱᓕᕆᐊᖃᕐᓂᓕᒫᖏᓐᓂᒃ.  ᑖᒃᑯᐊ ᐱᒻᒪᕆᐅᓂᕋᕋᑦᑎᒍ ᐋᔩᕋᕐᓂᐅᔪᑦ ᐊᑯᓂᐅᔪᖅ 

ᐱᓕᕆᐊᕆᔭᐅᓂᖏᓐᓂ ᐃᓄᓐᓄᑦ ᐊᒻᒪᓗ ᓄᓇᕗᓗᑦᑖᕐᒧᑦ.” 

ᐅᑎᖅᑎᑦᑎᕙᓪᓕᐊᓂᖅ ᓴᙱᓂᐅᔪᓂᒃ ᑐᑭᖃᕐᒪᑦ ᑲᓇᑕᑉ ᐊᕕᑦᑐᖅᓯᒪᔪᖏᑦ ᖃᓪᓗᓈᓂ ᐊᔾᔨᖏᓐᓂᒃ 

ᐱᔪᓐᓇᐅᑎᑖᕈᓐᓇᕋᔭᖅᑐᒍᑦ ᑲᒪᒋᔭᖃᖅᐸᓐᓂᖏᑦ ᑖᒃᑯᓂᖓ ᓄᓇᓕᕆᓂᕐᒨᖓᔪᓂᑦ ᐊᒻᒪᓗ

ᓄᓇᒦᙶᖓᔪᓕᕆᓂᕐᒧᓪᓗ ᐊᐅᓚᑦᑎᔪᓐᓇᖅᓯᒐᔭᖅᑐᑕ ᑕᐃᑲᙶᕐᓗᑎᑦ ᐱᔪᓐᓇᐅᑎᐅᔪᑦ ᒐᕙᒪᑐᖃᒃᑯᓐᓂ 

ᓄᓇᕗᒨᖔᕐᓗᒋᑦ.  ᐊᖏᕈᑎᐅᔪᖅ ᑐᙵᕕᐅᓂᐊᖅᑐᖅ ᑐᕌᖅᑎᑦᑎᒍᑕᐅᓗᓂ ᑕᒪᐃᓐᓄᑦ ᐱᖓᓱᓄᑦ ᐊᑎᓕᐅᖅᓯᒪᔪᓄᑦ 

ᐋᔩᕋᖅᐸᓪᓕᐊᓕᕈᑎᑦ.  ᑲᑐᔾᔭᐅᓪᓗᓂ ᐋᖅᑭᓱᖅᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 

ᓄᓇᕗᑦ ᑐᙵᕕᒃ ᑎᒥᖓᓄᑦ. 

ᐊᖏᕈᑎᐅᔪᖅ ᑲᒪᒋᔭᒃᓴᖃᖅᑎᑦᑎᕙᓪᓕᐊᒐᓱᐊᕋᔭᖅᑐᖅ ᐱᕙᓪᓕᐊᓗᑎᑦ ᐋᔩᕋᖅᑎᓪᓗᒋᑦ ᐅᑎᖅᑎᑦᑎᕙᓪᓕᐊᓂᕐᓂ 

ᓴᙱᓂᐅᔪᓂ.  ᐋᔩᕋᖅᐸᓪᓕᐊᒐᔭᖅᑐᐃᑦ ᐱᒋᐊᕈᑎᖃᕐᓗᑎᑦ ᓯᔾᔭᑉ ᖃᓂᒋᓂᖅᓴᖏᓐᓃᑦᑐᓂᒃ ᒐᕙᒪᑐᖃᒃᑯᑦ 

ᓄᓇᖁᑎᖏᓐᓂᒃ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐊᐅᓚᑕᐅᓂᖏᑦ, ᑕᒪᐃᓐᓂ ᐊᖏᖃᑎᒌᑦᑐᐃᑦ 

ᑐᓴᕋᒃᓴᑦ ᐱᕙᓪᓕᐊᔪᑦ Communiqué



ᐅᖃᖃᑎᖃᕐᓂᐊᕐᓂᕋᖅᓯᒪᒋᕗᐃᑦ ᐅᖅᓱᐊᓗᓕᕆᓂᕐᒧᑦ ᒑᓯᓕᕆᓂᕐᒧᓪᓗ ᐊᐅᓚᑕᐅᓂᖓᓂᒃ ᓯᕗᓂᑦᑎᓐᓂ 

ᐋᔩᕋᕐᓂᖏᓐᓂ.  ᐊᖏᕈᑎᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᓕᐅᖁᔨᓯᒪᒋᕗᖅ ᐋᖅᑭᒃᑕᐅᒐᔭᖅᑐᖅ 

ᐅᑎᖅᑎᑦᑎᕙᓪᓕᐊᓂᕐᒧᑦ ᓴᙱᓂᐅᔪᓂᒃ ᐋᔩᕋᖅᑎᓪᓗᒋᑦ ᖃᐅᔨᒪᓇᑦᑎᐊᖁᓪᓗᒍ ᐊᐅᓪᓛᖅᑕᐅᓂᖏᑦ 

ᑲᒪᒋᔭᐅᔭᕆᐊᓖᑦ ᐱᔨᑦᑎᕋᕐᓂᖏᓪᓗ ᑲᔪᓯᓂᖃᑦᑎᐊᕋᔭᕋᓗᐊᕐᒪᖔᑕ. 

-- 30 --

ᑖᓐᓇ ᐱᕙᓪᓕᐊᔪᑦ ᐊᖏᕈᑎᐅᔪᕐᓗ ᐊᔾᔨᖏᑦ ᐊᑐᐃᓐᓇᐅᒋᕗᐃᑦ ᖃᕋᓴᐅᔭᖅᑎᒍᑦ ᐃᑭᐊᖅᑭᕕᖓᓂ ᐅᕙᓂ 

www.inac.gc.ca.
ᑲᓱᕈᑎᖓᑦ: Nunavut Land and Resources Devolution Negotiation Protocol

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔨᐅᔪᑦ ᖃᐅᔨᒋᐊᕈᓐᓇᖅᑐᐃᑦ: 

ᔫᓯ ᕕᐊᓕᒥᐅᕐ ᐱᕙᓪᓕᐊᔪᓕᕆᔨ

ᐱᕙᓪᓕᐊᔪᓕᕆᔨ (819) 953-1160
ᐊᓪᓚᕝᕕᖓᑦ ᐊᖓᔪᖅᑳᑉ ᑦᓴᒃ ᔅᑐᕌᓪ

(819) 997-0002

ᒪᕆᐊ ᐅ’ᕼᐅᕐᓐ

ᐱᕙᓪᓕᐊᔪᓕᕆᔨ

ᐊᓪᓚᕝᕕᖓᑦ ᓯᕗᓕᖅᑎᑉ ᐹᓪ ᐅᑲᓕᖅ

(867) 975-5059

ᕗᕋᓐᑯ ᕗᓯᒥ

ᐃᖅᑲᓇᐃᔮᖃᑲᐃᓐᓇᖅᑐᖅ/ᑐᑭᒧᐊᖅᑎᑦᑎᔨ ᐱᕙᓪᓕᐊᔪᓕᕆᓂᕐᒧᑦ

ᓄᓇᕗᑦ ᑐᙵᕕᒃ ᑎᒥᖓᑦ

(867) 975-4939

http://www.inac.gc.ca/

